
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ

<<       >>             2017 թվականի N      - Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՆՈՅԵՄԲԵՐԻ 13-Ի N 1267-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ

Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2014 թվականի նոյեմբերի 13-ի <<Հայաստանի Հանրապետության կառավարության 2000 թվականի նոյեմբերի 27-ի N 778 որոշման մեջ փոփոխություններ և լրացումներ կատարելու մասին>> N 1267-Ն որոշման 2-րդ կետում <<հունվարի 1-ը>> բառերը փոխարինել <<դեկտեմբերի 31-ը>> բառերով:
     
2. Uույն որոշումն ուժի մեջ է մտնում պաշտոնական հրապարակմանը հաջորդող oրվանից:

ՀԻՄՆԱՎՈՐՈՒՄ

<<Հայաստանի Հանրապետության կառավարության 2014 թվականի նոյեմբերի 13-ի N 1267-Ն որոշման մեջ փոփոխություն կատարելու մասին>> ՀՀ կառավարության որոշման նախագծի ընդունման

Որոշման նախագծի ընդունման անհրաժեշտությունը պայմանավորված է այն հանգամանքով, որ <<Երկրապահ կամավորականի մասին>> ՀՀ օրենքի 4-րդ հոդվածի 8-րդ մասի պահանջների համաձայն երկրապահ կամավորականի կարգավիճակ ստանալու համար դիմումները կարող են ներկայացվել մինչև 2017 թվականի դեկտեմբերի 1-ը` ՀՀ կառավարության 2000թ. նոյեմբերի 27-ի N 778 որոշմամբ սահմանված կարգով և ՀՀ կառավարության 2014թ. ապրիլի 23-ի N 438-Ն որոշմամբ ստեղծված միջգերատեսչական հանձնաժողովի կողմից համապատասխան կարգավիճակ շնորհելու համար: Միաժամանակ, ՀՀ կառավարության 2014թ. նոյեմբերի 13-ի N 1267-Ն որոշման 2-րդ կետում սահմանվել է, որ մինչև որոշման ուժի մեջ մտնելը մարտական գործողությունների մասնակցի կարգավիճակ ստացած անձանց վկայականներն ուժի մեջ են մինչև 2017թ. հունվարի 1-ը և մինչև այդ ժամկետը լրանալը մարտական գործողությունների մասնակցի նոր վկայական կարող է տրվել ՀՀ կառավարության 2000 թվականի նոյեմբերի 27-ի N 778 որոշմամբ սահմանված կարգով:
Միջգերատեսչական հանձնաժողովի գործունեության արդյունքներով 2016թ. դեկտեմբերի 25-ի դրությամբ մարտական գործողությունների մասնակցի և երկրապահ կամավորականի կարգավիճակ տրվել է 7350 անձի, միաժամանակ ըստ ՀՀ պաշտպանության և ՀՀ արտակարգ իրավիճակների նախարարությունների, ՀՀ ոստիկանության և ՀՀ ազգային անվտանգության ծառայության սոցիալական պաշտպանության ստորաբաժանումներում առկա տվյալների, որոշակի թվով քաղաքացիներ դեռևս չեն դիմել ՀՀ կառավարության 2000 թվականի նոյեմբերի 27-ի N 778 որոշմամբ սահմանված կարգով մարտական գործողությունների մասնակցի կամ երկրապահ կամավորականի կարգավիճակ ստանալու համար, որի արդյունքում նշված անձանց նախկինում տրված և համապատասխան կարգավիճակը հաստատող վկայականները կորցնելու են իրենց ուժը 2017թ. հունվարի 1-ից հետո: Խնդիրը քննարկվել է 2016թ. դեկտեմբերի 24-ին կայացած մարտական գործողությունների մասնակիցների և երկրապահ կամավորականների կարգավիճակի հարցերով զբաղվող միջգերատեսչական հանձնաժողովի հերթական նիստում և որոշում է կայացվել սահմանված կարգով առաջարկել ՀՀ կառավարության 2014թ. նոյեմբերի 13-ի N 1267-Ն որոշման 2-րդ կետում սահմանված ժամկետը երկարաձգել մինչև 2017թ. դեկտեմբերի 31-ը, ինչն առավել համահունչ է <<Երկրապահ կամավորականի մասին>> ՀՀ օրենքի 4-րդ հոդվածի 8-րդ մասի պահանջներին և կապահովի ՀՀ պաշտպանության մարտական գործուղություններին մասնակցած անձանց համապատասխան կարգավիճակի տրման ամբողջական գործընթացը:
ՏԵՂԵԿԱՆՔ
<<Հայաստանի Հանրապետության կառավարության 2014 թվականի նոյեմբերի 13-ի N 1267-Ն որոշման մեջ փոփոխություն կատարելու մասին>> ՀՀ կառավարության որոշման նախագծի ընդունման կապակցությամբ այլ իրավական ակտերի ընդունման անհրաժեշտության մասին

Որոշման ընդունման կապակցությամբ այլ իրավական ակտերի ընդունման անհրաժեշտությունը բացակայում է:
ՏԵՂԵԿԱՆՔ
<<Հայաստանի Հանրապետության կառավարության 2014 թվականի նոյեմբերի 13-ի N 1267-Ն որոշման մեջ փոփոխություն կատարելու մասին>> ՀՀ կառավարության որոշման նախագծի ընդունման կապակցությամբ ՀՀ պետական բյուջեի ծախսերի կամ եկամուտների ավելացման կամ նվազեցման վերաբերյալ

Որոշման նախագծի ընդունումը 2017 թվականի ՀՀ պետական բյուջեում փոփոխություններ կատարելու անհրաժեշտություն չի առաջացնում:

